
TEITHIAU 
GWYRDD SIR 

BENFRO

Llandyfái i
Bosherston

O Landyfái mae’r daith 

hon yn croesi caeau i’r 

arfordir yn Freshwater 

East ac yn dilyn darn 

ardderchog o Lwybr yr 

Arfordir mor bell â’r 

Llynnoedd Lilïau D[r 

croyw hardd ac ecolegol 

unigryw yn Bosherston.

Mae’r daith yn 8.4m/13.4km, 

3.25 - 4.5 awr. Mae’r 

arwynebau yn gyffredinol yn 

eithaf caled gyda rhannau 

mwdlyd ar beth o’r tir 

amaethyddol. Mae Llwybr yr 

Arfordir yn croesi sawl dyffryn 

byr serth gyda esgynfeydd 

hwy ac arafach i’r amrywiol 

draethau ar hyd y daith ac 

oddi yno. Esgynfeydd 315metr/

1023 troedfedd, disgynfeydd 

310metr/ 1007troedfedd. 

Gwahaniaeth Uchder: 

5metr/16troedfedd o 

godiad. Ceir 11 camfa, 

2 giât, 2 drawst a 2 

bont droed.

O Orsaf Llandyfái dilynwch y 

ffordd fer sy’n mynd allan o’r 

pentref ar bont y rheilffordd.

LLANDYFÁI S, B, PS. Trên, 

bysus 349, 359, 362,387

Pentref Llandyfái yw lleoliad 

adfail ysblennydd Llys yr 

Esgob sy’n meddu ar lawer 

o nodweddion pensaernïol 

ardderchog. Ymhlith y rhain 

mae’r Neuadd Fawr a godwyd 

gan yr Esgob Henry de Gower 

yn y 14eg ganrif a’r capel o’r 

16eg ganrif.

Wrth ddod i bont y 

rheilffordd, trowch i’r dde 

i gyffordd Freshwater East. 

Dilynwch y ffordd hon, gan 

droi i’r chwith i’r lôn at Fferm 

Westhill, gan droi ar hyd y 

llwybr i Fferm Portclew. 

Trowch i’r 

chwith ar y 

ffordd, yna 

mynd bob cam 

i lawr y rhiw i 

Freshwater East. 

FRESHWATER EAST

B, T, MP Bysus 362,387

Mae Freshwater East yn 

draeth tywod ardderchog 

gyda thwyni tywod yn gefndir 

iddo a chlogwyni o boptu 

iddo.

Cadwch ar y chwith, gan 

edrych am arwyddion yn 

arwain at Lwybr yr Arfordir a 

dilynwch hwn ar hyd copa’r 

Bosherston

Landyfái

Freshwater East



clogwyn i Greenala Point, lle 

y ceir cyfres o ffosydd dwfn a 

chloddiau ar draws gwddf y 

penrhyn.

CAER GREENALA

Mae’r toniadau yn arwydd 

o olion Caer Greenala, 

caer bentir o’r Oes Haearn 

(clogwyni uchel).

Ewch ymalen ar hyd gopa’r 

clogwyn i Gei Stackpole, 

harbwr bychan a arferai 

wasanaethu Ystad Stackpole.

STACKPOLE B, T, MP.

Bws 387

Symudwyd pentref 

Stackpole o’i safle 

Canoloesol gwreiddiol 

yn 1735 i wasanaethu 

Ystad Stackpole a oedd yn 

tyfu, ac sydd heddiw yn 

eiddo i’r Ymddiriedolaeth 

Genedlaethol. Mae’r dafarn 

bresennol mewn adeilad sy’n 

tarddu o’r 16eg ganrif,

a gerllaw ceir coedwigoedd 

diddorol. 

O Gei Stackpole 

ewch ymlaen 

ar hyd Llwybr 

yr Arfordir i 

Fae Barafundle 

- un o draethau 

harddaf a mwyaf 

diarffordd Sir 

Benfro. Mae 

gan Benrhyn 

Stackpole 

glogwyni carreg galch 

serth, sy’n nythfannau 

i’r gwylogod, gweilch y 

penwaig, gwylanod coesddu, 

a gwylanod y graig yn y 

gwanwyn a’r haf cynnar. 

Mae’r tir pori ar ben y 

clogwyni yn cael ei bori’n 

grop gan gwningod a defaid, 

gyda llawer o flodau gwyllt 

megis serenyn y gwanwyn, 

clustog Fair a gludlys arfor. 

Dilynwch y llwybr i Draeth 

Broadhaven, ac er mwyn 

croesi’r afon peidiwch â 

mynd i lawr i’r traeth ond 

dilynwch y llwybr i’r tir i 

ben y traeth lle y saif pont. 

O’r fan hon trowch i’r dde 

i gyrraedd llwybr cylch 

Llynnoedd Lilïau Bosherston.

LLYNNOEDD LILÏAU 

BOSHERSTON 

Crëwyd y llynnoedd gwneud 

hyn gan Ystad Stackpole, 

ac maent yn awr yn 

Warchodfa Natur a reolir 

gan yr Ymddiriedolaeth 

Genedlaethol a Chyngor 

Cefn Gwlad Cymru. Mae’r 

llynnoedd yn enwog am eu 

planhigion a’u hadar.

Dilynwch y llwybr o amgylch 

y llyn ac ewch i mewn i 

bentref Bosherston.

BOSHERSTON B, Ll, T, MP

Bws 387

Mae pentref bychan 

Bosherston yn gartref i 

eglwys Mihangel Sant o’r 

14eg ganrif ac mae’n rhoi 

mynediad i Dde Broad 

Haven, un o draethau gorau 

Sir Benfro a Llynnoedd Lilïau 

D[r Bosherston.

Bosherston Lily Ponds

Ymholiadau Rheilffordd 
Cenedlaethol 08457 48 49 50
Drafnidiaeth Gyhoeddus 
Cymru ar 0870 608 2608

Allwedd y cyfleusterau ar 
hyd y daith S - Siop, B - Bwyd 
a Diodydd, Ba - Banc,
Ll - Llety, G - Gwybodaeth,
T - Toiledau, MP - Maes 
Parcio, PS - Parcio Stryd

Dangosir y Pellter Cerdded 
a Chyfarwyddiadau mewn 
italeg. Argymhellir copi o 
Dalen Landranger 158 a 
145 Arolwg Ordnans 1:50 
neu Dalen Hamdden Awyr 
Agored 1:25 35 a 36 Arolwg 
Ordnans. Amcangyfrif yw 
pob pellter/amser a roddir.


